
EH Bildu Nafarroa talde parlamentarioak aurkeztutako 11-26/PES-00024 galdera idatziari dagokionez, Hezkuntzako kontseilariak honako informazio hau ematen du:
Hezkuntza Departamentuak, Hezkuntzako Ikuskapen Zerbitzuaren kontu-hartzailetzaren bitartez, ikastetxeko zuzendaritza taldearekin batera kudeatu du ahalik eta hezkuntza-arreta onena bermatzeko egoki iritzitako antolamendu-neurriak aplikatzea.
Hezkuntza Departamentuko Hezkuntzako Ikuskapen Zerbitzua da Hezkuntza Departamentuaren tresnarik onena Nafarroako hezkuntza-sisteman behar bezalako hezkuntza-arreta bermatzeko. Hona hemen Hezkuntzari buruzko maiatzaren 3ko 2/2006 Lege Organikoak hezkuntzako ikuskapenari ematen dizkion funtzioak:
151. artikulua. Hezkuntzako ikuskaritzaren funtzioak.
Hezkuntzako ikuskaritzaren funtzioak honako hauek dira:
a) Ikastetxeen funtzionamendua eta ikastetxeek garatzen dituzten proiektuak eta programak pedagogiaren eta antolamenduaren ikuspuntutik ikuskatzea, ebaluatzea eta kontrolatzea, lege honek babesten duen autonomia-esparrua errespetatuz.
b) Irakaslana eta zuzendaritza-lana ikuskatzea eta horien etengabeko hobekuntzan laguntzea.
c) Hezkuntza-sistemaren eta sistema osatzen duten elementuen ebaluazioan parte hartzea.
d) Ikastetxeetan hezkuntza-sistemari lotutako legeak, araudiak eta indarrean dauden gainerako xedapenak betetzeaz arduratzea.
e) Lege honetan jasotako printzipioak eta balioak (emakumeen eta gizonen arteko benetako berdintasuna sustatzeko direnak barne) betetzeaz eta aplikatzeaz arduratzea.
f) Hezkuntza-komunitateko sektore guztiei beren eskubideak erabiltzeko eta betebeharrak betetzeko gaietan aholkuak, orientabidea eta informazioa ematea.
g) Hezkuntza-administrazioek eskatutako edo hezkuntzako ikuskaritzak errealitateaz duen ezagutzari lotutako txostenak egitea, arauzko bideetatik.
h) Zuzendaritza-taldeei orientazioa ematea, elkarbizitza, hezkuntza-komunitatearen parte-hartzea eta gatazken konponketa sustatzeko neurriak hartu eta horien jarraipena egiteko, eta, beharrezkoa denean, bitartekaritza-prozesuak bultzatzea eta haietan parte hartzea.
Hezkuntza Departamentuak ez du arrazoi objektiborik ikusten ondorioztatzeko Uharteko Virgen Blanca ikastetxean irakasle-funtzioak dituen inor dagoenik funtzioak egoki betetzeko ezgaituta. Horregatik, arrazoi objektiborik ere ez du ikusten inori eragotz dakion ikastetxe batean irakasle-funtzioa betetzeko eskubidea.
Azkenik, jakinarazten irakaslea zerbitzu-eginkizunetan dagoela jarduneko zerbitzuan, osasun arrazoiengatik, Uharteko Virgen Blanca HLHIPn 2026ko abuztuaren 31ra arte.
Hori guztia jakinarazten dizut, jakitun egon zaitezen eta behar diren ondorioak sor ditzan.
Iruñean, 2026ko otsailaren 24an
Hezkuntzako kontseilaria: Carlos Gimeno Gurpegui.

Orrialdea: 3
image1.jpeg
Gobierno [§7%]| Nafarroako
de Navarra % Gobernua




